ԻՆՉՊԵՍ ԴԻՄԵԼ ԱՆՎՃԱՐ ԵՎ ԶԵՂՉՎԱԾ  ԳՆՈՎ ԴՊՐՈՑԱԿԱՆ ՍՆՆԴԻ ՀԱՄԱՐ
Հետևեք այս հրահանգներին, որոնք կօգնեն Ձեզ լրացնել անվճար կամ զեղչված գնով դպրոցական սննդի համար ներկայացվող դիմումը: Յուրաքանչյուր տնային տնտեսության կողմից պետք է ներկայացվի միայն մեկ դիմում, նույնիսկ եթե Ձեր երեխաները հաճախում են [School District]-ում գտնվող մեկից ավելի դպրոցներ: Դիմումը պետք է լրացվի ամբողջությամբ՝ Ձեր երեխաների անվճար կամ զեղչված գնով դպրոցական սննդի տրամադրումը հաստատելու համար: Հետևեք այս հրահանգներին նշված հերթականությամբ: Հրահանգների յուրաքանչյուր քայլը համապատասխանում է Ձեր դիմումի քայլերին: Եթե ​​որևէ պահի հարցեր առաջանան Ձեր հետագա քայլերի մասին, խնդրում ենք դիմել [School/school district contact here; phone and email preferred]: 
	ՔԱՅԼ 1: ՆՇԵՔ ԸՆՏԱՆԻՔԻ ԲՈԼՈՐ ՄԱՆՈՒԿՆԵՐԻՆ, ԵՐԵԽԱՆԵՐԻՆ ԵՎ ՄԻՆՉԵՎ 12-ՐԴ ԴԱՍԱՐԱՆ ՀԱՃԱԽՈՂ ԱՇԱԿԵՐՏՆԵՐԻՆ, ՆԵՐԱՌՅԱԼ

	Հայտնեք մեզ Ձեր ընտանիքի մանուկների, երեխաների և դպրոց հաճախող աշակերտների թիվը: ՊԱՐՏԱԴԻՐ ՉԷ, որ նրանք ազգակցական կապով կապված լինեն Ձեզ հետ, որպեսզի համարվեն Ձեր ընտանիքի անդամ: 
Ո՞ւմ պետք է նշեմ այստեղ: Այս բաժինը լրացնելիս ներառեք Ձեր ընտանիքի ԲՈԼՈՐ անդամներին, ովքեր. 
· 18 տարեկան են կամ ավելի պակաս ԵՎ ապրում են ընտանիքի եկամտի հաշվին,
· գտնվում են Ձեր խնամքի տակ՝ խնամակալական որևէ պայմանավորվածության հիման վրա, կամ համարվում են անտուն, գաղթական կամ տնից հեռացած երեխաներ,
· աշակերտներ, որ հաճախում են [school/school system here], անկախ տարիքից:

	Ա) Նշեք յուրաքանչյուր երեխայի անունը: Տպատառ գրեք յուրաքանչյուր երեխայի անունը: Յուրաքանչյուր երեխայի համար օգտագործեք դիմումի մեկ տող: Անունները լրացնելիս յուրաքանչյուր վանդակում գրեք մեկ տառ: Մի շարունակեք, եթե հատկացված տարածքը վերջացել է: Եթե ​​ունեք ավելի շատ երեխաներ, քան դիմումի մեջ առկա տողերը, ապա կցեք մեկ այլ թուղթ՝ նշելով ողջ պահանջվող տեղեկատվությունը լրացուցիչ երեխաների համար:
	Բ) Երեխան հանդիսանո՞ւմ է [name of school/school system here]-ի աշակերտ: «Աշակերտ» սյունակում նշեք «Այո» կամ «Ոչ», որպեսզի հայտնեք մեզ, թե որ երեխաներն են հաճախում [name of school/school district here]: Եթե ​​նշել եք «Այո», ապա աջում գտնվող «Դասարան» սյունակում գրեք տվյալ աշակերտի դասարանը:
	Գ) Ձեր խնամքի տակ ունե՞ք հոգեզավակներ: Եթե ​​նշված երեխաներից ոմանք հոգեզավակներ են, ապա երեխայի անունի մոտ գտնվող վանդակում նշեք «Հոգեզավակ»:  Եթե ​​դիմում եք ՄԻԱՅՆ հոգեզավակների (Ձեր խնամքի տակ վերցված) երեխաների համար, ապա ՔԱՅԼ 1-ն ավարտելուց հետո անցեք ՔԱՅԼ 4:
Ձեզ հետ բնակվող հոգեզավակները համարվում են Ձեր ընտանիքի անդամներ և պետք է նշվեն դիմումի մեջ: Եթե ​​դիմում եք և´ հոգեզավակների, և´ սեփական երեխաների համար, անցեք քայլ 3:  
	Դ) Արդյո՞ք երեխաներից ոմանք անտուն, գաղթական կամ տնից հեռացած են: Եթե ​​կարծում եք, որ այս բաժնում թվարկված որևէ երեխա համապատասխանում է այս նկարագրությանը, ապա նշեք երեխայի անունի մոտ գտնվող «Անտուն, գաղթական, տնից հեռացած» վանդակը և լրացրեք դիմումի բոլոր կետերը:


ԽՆԴՐՈՒՄ ԵՆՔ ԴԻՄՈՒՄԸ ԼՐԱՑՐԵՔ ԳՐԻՉՈՎ (ՈՉ ՄԱՏԻՏՈՎ) ԵՎ ՓՈՐՁԵՔ ԳՐԵԼ ՀՆԱՐԱՎՈՐԻՆՍ ՀՍՏԱԿ:
	ՔԱՅԼ 2: ԱՐԴՅՈ՞Ք ՁԵՐ ԸՆՏԱՆԻՔԻ ՈՐԵՎԷ ԱՆԴԱՄ ՆԵՐԿԱՅՈՒՄՍ ՄԱՍՆԱԿՑՈՒՄ Է SNAP, TANF ԿԱՄ FDPIR ԾՐԱԳՐԵՐԻՆ:

	Եթե ​​Ձեր ընտանիքի որևէ անդամ (ներառյալ՝ Դուք) ներկայումս մասնակցում է ստորև թվարկված աջակցության ծրագրերից որևէ մեկին կամ մի քանիսին, ապա Ձեր երեխաները իրավասու են ստանալու անվճար դպրոցական սնունդ:
· Հավելյալ սննդային աջակցության ծրագիր (SNAP) կամ [insert State SNAP here]:
· Ժամանակավոր օգնություն կարիքավոր ընտանիքների համար (TANF) կամ [insert State TANF here]:
· Սննդի բաշխման ծրագիր հնդկացիներին հատկացված տարածքներում (FDPIR):

	Ա) Եթե Ձեր ընտանիքի ոչ մի անդամ չի մասնակցում վերը նշված ծրագրերից որևէ մեկին. 
· Դատարկ թողեք ՔԱՅԼ 2-ը և անցեք ՔԱՅԼ 3:
	Բ) Եթե Ձեր ընտանիքի որևէ անդամ մասնակցում է վերը նշված ծրագրերից որևէ մեկին. 
· Գրեք SNAP, TANF կամ FDPIR ծրագրի գործի համարը: Ձեզնից պահանջվում է տրամադրել միայն մեկ գործի համար: Եթե ​​մասնակցում եք այդ ծրագրերից որևէ մեկին, սակայն չգիտեք Ձեր գործի համարը, ապա դիմեք՝ [State/local agency contacts here]:
· Անցեք ՔԱՅԼ 4:


	ՔԱՅԼ 3: ԸՆՏԱՆԻՔԻ ԲՈԼՈՐ ԱՆԴԱՄՆԵՐԻ ԵԿԱՄՏԻ ՀԱՇՎԵՏՎՈՒԹՅՈՒՆ

	Ինչպե՞ս պետք է հայտնեմ իմ եկամուտը: 
· Օգտվեք դիմումի ձևի հետնամասում տպված «Չափահասների եկամտի աղբյուրներ» և «Երեխաների եկամտի աղբյուրներ» վերնագրերով աղյուսակներից՝ որոշելու, թե արդյոք Ձեր ընտանիքն ունի հաղորդման ենթակա եկամուտ:
· Բոլոր գումարները հաղորդեք ՄԻԱՅՆ ՀԱՄԱԽԱՌՆ ԵԿԱՄՏԻ ձևով: Ողջ եկամուտը հաղորդեք ամբողջական ԱՄՆ դոլարով: Մի ներառեք ցենտերը: 
· Համախառն եկամուտը ստացված ընդհանուր եկամուտն է՝ մինչև հարկումը
· Շատերը կարծում են, որ եկամուտն այն գումարն է, որն իրենք «տուն են տանում» և ոչ՝ ընդհանուր, «համախառն» գումարը: Համոզվեք, որ այս դիմումի մեջ հայտնած եկամուտը ՉԻ կրճատվել՝ հարկերի, ապահովագրավճարների վճարման համար կամ Ձեր վարձատրությունից հանված չէ որևէ այլ գումար:
· Նշեք «0» այն դաշտերում, որտեղ չկա հաղորդման ենթակա եկամուտ: Դատարկ թողնված կամ չլրացված բոլոր եկամտի դաշտերը նույնպես կհաշվվեն որպես զրո: Եթե ​​գրում եք «0» կամ դատարկ եք թողնում որևէ դաշտ, ապա դրանով հաստատում (հավաստում) եք, որ չկա հաղորդման ենթակա եկամուտ: Եթե ​​տեղական պաշտոնյաները կասկածեն, որ Ձեր ընտանիքի եկամուտը սխալ է հաղորդվել, ապա Ձեր դիմումը կենթարկվի քննության:
· Հայտնեք, թե որքան հաճախ է ստացվում յուրաքանչյուր տեսակի եկամուտը՝ նշում կատարելով տվյալ դաշտի աջում գտնվող վանդակում:

	3.Ա. ԵՐԵԽԱՆԵՐԻ ԿՈՂՄԻՑ ՎԱՍՏԱԿԱԾ ԵԿԱՄՏԻ ՀԱՇՎԵՏՎՈՒԹՅՈՒՆ

	Ա) Հաղորդեք երեխաների կողմից վաստակած կամ ստացված բոլոր եկամուտները: «Երեխաների ընդհանուր եկամուտ» վանդակում հաղորդեք ՔԱՅԼ 1-ում թվարկված Ձեր ընտանիքի ԲՈԼՈՐ երեխաների միացյալ համախառն եկամուտը: Եթե դիմում եք խնամքի տակ վերցված երեխաների (հոգեզավակների) համար, ապա հաշվեք միայն նրանց եկամուտը՝ ընտանիքի մնացած եկամտի հետ միասին: 

Ի՞նչ է երեխայի եկամուտը: Երեխայի եկամուտն այն գումարն է, որն ստացվում է ընտանիքից դուրս գտնվող այլ աղբյուրից և վճարվում է ՈՒՂՂԱԿԻՈՐԵՆ Ձեր երեխաներին: Շատ տնային տնտեսություններ չեն ստանում երեխայի եկամուտ:

	3.Բ ՉԱՓԱՀԱՍՆԵՐԻ ԿՈՂՄԻՑ ՎԱՍՏԱԿԱԾ ԵԿԱՄՏԻ ՀԱՇՎԵՏՎՈՒԹՅՈՒՆ

	Ո՞ւմ պետք է նշեմ այստեղ:
· Այս բաժինը լրացնելիս ներառեք Ձեր ընտանիքի ԲՈԼՈՐ չափահաս անձանց , ովքեր բնակվում են Ձեզ հետ և կիսում են Ձեր եկամուտներն ու ծախսերը, նույնիսկ եթե նրանք ազգակցական կապով կապված չեն Ձեզ հետ և չունեն իրենց սեփական եկամուտը:
· ՄԻ ներառեք. 
· Այն անձանց, ովքեր բնակվում են Ձեզ հետ, բայց կախված չեն Ձեր ընտանիքի եկամտից ԵՎ իրենց եկամտի նպաստը չեն բերում Ձեր ընտանիքի բյուջե: 
· ՔԱՅԼ 1-ում արդեն նշված երեխաներին և աշակերտներին:

	ա) Նշեք ընտանիքի չափահաս անդամների անունները: «Ընտանիքի չափահաս անդամների անուններ (անուն և ազգանուն)» վանդակներում տպատառ գրեք ընտանիքի յուրաքանչյուր անդամի անունը:  Մի նշեք ՔԱՅԼ 1-ում արդեն թվարկված ընտանիքի անդամների անունները: Եթե ​​ՔԱՅԼ 1-ում նշված երեխան եկամուտ ունի, ապա հետևեք ՔԱՅԼ 3, մաս Ա-ի հրահանգներին: 
	բ) Հաղորդեք աշխատանքից ստացվող վաստակը: Աշխատանքից ստացվող ողջ եկամուտը հայտնեք դիմումի «Վաստակ աշխատանքից» դաշտում: Սա սովորաբար որևէ աշխատանքի կատարման դիմաց ստացվող գումարն է: Եթե ​​Դուք անհատ ձեռներեց եք կամ ֆերմայի սեփականատեր, ապա պետք է հաղորդեք Ձեր զուտ եկամուտը:

Ի՞նչպես վարվել այն դեպքում, եթե ես անհատ ձեռներեց եմ: Հաղորդեք տվյալ աշխատանքից ստացվող եկամուտը՝ զուտ գումարի չափով: Այն հաշվարկվում է Ձեր բիզնեսի համախառն մուտքերից կամ եկամտից հանելով ընդհանուր գործառնական ծախսերը: 
	գ) Հաղորդեք պետական օժանդակությամբ/երեխաների նպաստով/ալիմենտով ստացվող եկամուտը: Համապատասխան ողջ եկամուտը հայտնեք դիմումի «Պետական օժանդակություն/երեխաների նպաստ/ալիմենտ» դաշտում: Մի հաղորդեք որևէ պետական նպաստի կանխիկ արժեքը, որը թվարկված ՉԷ աղյուսակում: Եթե ​​եկամուտն ստացվում է երեխաների նպաստի կամ ալիմենտի ձևով, ապա հայտնեք միայն դատարանի կողմից հաստատված վճարումները: Ոչ պաշտոնական, բայց կանոնավոր վճարումները պետք է հաղորդվեն որպես «այլ» եկամուտ՝ հաջորդ բաժնում: 

	դ) Հաղորդեք կենսաթոշակով/պաշտոնաթողությունից ստացվող/բոլոր այլ տեսակի եկամուտները: Համապատասխան ողջ եկամուտը հայտնեք դիմումի «Կենսաթոշակներ/Պաշտոնաթողություն/Բոլոր այլ տեսակի եկամուտներ» դաշտում:
	ե) Հաղորդեք ընտանիքի ընդհանուր չափը: «Ընդամենը ընտանիքի անդամներ (երեխաներ և չափահասներ)» դաշտում մուտքագրեք ընտանիքի անդամների ընդհանուր թիվը:  Այս թիվը ՊԵՏՔ Է հավասար լինի ՔԱՅԼ 1-ում և ՔԱՅԼ 3-ում նշված ընտանիքի անդամների թվին: Եթե ​​կան Ձեր ընտանիքի այլ անդամներ, որոնց չեք նշել դիմումի մեջ, ապա վերադարձեք և ավելացրեք նրանց անունները: Ընտանիքի բոլոր անդամներին թվարկելը շատ կարևոր է, քանի որ Ձեր ընտանիքի չափն ազդում է անվճար և զեղչված  գներով սննդի ստացման Ձեր իրավունակության վրա:
	զ) Նշեք Ձեր Սոցիալական ապահովության համարի վերջին չորս նիշերը: Ընտանիքի չափահաս անդամը պետք է հատկացված տարածքում մուտքագրի իր Սոցիալական ապահովության համարի վերջին չորս նիշերը: Դուք կարող եք դիմել նպաստների համար, նույնիսկ եթե չունեք Սոցիալական ապահովության համար: Եթե ընտանիքի ​​ոչ մի չափահաս անդամ չունի Սոցիալական ապահովության համար, ապա դատարկ թողեք այդ տարածքը՝ նշելով աջում գտնվող վանդակում՝ «Նշել, եթե գոյություն չունի SS#»:

	Բոլոր դիմումները պետք է ստորագրված լինեն ընտանիքի չափահաս անդամի կողմից: Ստորագրելով դիմումը՝  ընտանիքի տվյալ անդամը հաստատում է, որ բոլոր հաղորդված տեղեկությունները ճշգրիտ են և ամբողջական: Նախքան այս բաժինը լրացնելը՝ կարդացեք դիմումի հետևի մասում գտնվող գաղտնիության և քաղաքացիական իրավունքների մասին հայտարարությունները:

	Ա) Տրամադրեք Ձեր կոնտակտային տվյալները: Հատկացված դաշտերում գրեք Ձեր ներկա հասցեն, եթե այդ տեղեկատվությունը մատչելի է: Եթե ​​չունեք մշտական ​​հասցե, ապա դա չի զրկում Ձեր երեխաներին անվճար կամ զեղչված գնով դպրոցական սնունդ ստանալու իրավունքից: Հեռախոսահամար, էլեկտրոնային հասցե կամ երկուսն էլ հայտնելը կամընտրական է, սակայն կհեշտացնի Ձեզ հետ արագ կապ հաստատելու հնարավորությունը, եթե դրա անհրաժեշտությունը լինի:
	Բ) Տպատառ գրեք Ձեր անունը և ստորագրեք: Տպատառ գրեք դիմումն ստորագրող չափահաս անձի անունը, և տվյալ անձը պետք է ստորագրի «Չափահասի ստորագրությունը» վանդակում: 
	Գ) Գրեք այսօրվա ամսաթիվը: Հատկացված տարածքում գրեք այսօրվա ամսաթիվը:   
	Դ) Հայտնեք երեխաների ռասայական և էթնիկ պատկանելությունը (ըստ ցանկության): Դիմումի հետևի մասում Ձեզնից խնդրվում է  տեղեկություններ հայտնել Ձեր երեխաների ռասայի և ազգային պատկանելության մասին: Այս դաշտը պարտադիր չէ և չի ազդում Ձեր երեխաների՝ անվճար կամ զեղչված գներով դպրոցական սնունդ ստանալու իրավունակության վրա:



